
  
  

अंकुर धामा ने जीता एशियन पैरा गेम्स के पाँच हज़ार मीटर दौड़ में स्वर्ण पदक 

चर्चा में क्यों?
24 अक्तूबर, 2023 को एशियन पैरा गेम्स में उत्तर प्रदेश के बागपत जनपद के अंकुर धामा ने पाँच हज़ार मीटर दौड़ में स्वर्ण पदक जीता है।

प्रमुख बिंदु
विदित हो कि एशियन पैरा गेम्स 22 से 28 अक्तूबर 2023 के बीच हांगझू, चीन में आयोजित किये जा रहे हैं।
अंकुर धामा ने वर्ष 2009 वर्ल्ड यूथ एंड स्टूडेंट चैंपियनशिप में दो स्वर्ण पदक जीते थे, वहीं साल 2014 में एशियन पैरा गेम्स में एक रजत और दो
कांस्य पदक भी जीते थे।
अंकुर ने पैरा ओलंपिक में वर्ष 2016 में हिस्सा लिया। हालाँकि वहाँ पदक नहीं मिल सका। इसके बाद वर्ष 2018 में अंकुर को अर्जुन अवॉर्ड से
नवाज़ा गया। वह बागपत के छह अर्जुन अवॉर्डो में इकलौते पैरा खिलाड़ी हैं।
एशियन पैरा गेम्स

एशियाई पैरा खेल, जिसे पैरा एशियाड के नाम से भी जाना जाता है, एशियाई पैरालंपिक समिति द्वारा विनियमित एक बहु-खेल आयोजन है, जो
शारीरिक रूप से विकलांग एथलीटों के लिये प्रत्येक एशियाई खेलों के बाद हर चार साल में आयोजित किया जाता है।
खेलों को अंतर्राष्ट्रीय पैरालंपिक समिति (आईपीसी) द्वारा मान्यता प्राप्त है और यह पैरालंपिक खेलों के बाद दूसरा सबसे बड़ा बहु-खेल
आयोजन है।

